
HAPET MBLEDHJA

Eduard Shalsi — Miréméngjesi, té€ nderuar kolegé deputeté!

Sot kemi shqyrtimin e projektligjit “Pér ratifikimin ¢ marréveshjes sé ndryshimit
ndérmjet Republikés s€ Shqipéris€, duke vepruar népérmjet Késhillit t&€ Ministrave dhe Trans
Adriatic Pipeline AG, lidhur me marréveshjen me qevering e vendit prités”.

Relatore &shté zonja Tatjana Pirro. Data e shqyrtimit né seancé parlamentare éshté 19
korrik. Ne jemi komision pérgjegjés, komisionet e tjera e kané shqyrtuar.

Kemi té ftuar nga Ministria e Energjisé dhe Infrastrukturés zotin Stavri Dhima; nga
Ministria e Financave dhe Ekonomisé kemi zotin Nikolla Lera, drejtorin, dhe Enkelejda
Kugin, pérgjegjése sektori, té ciléve u uroj miréseardhjen né komision.

Pa humbur kohé, do ia jap fjalén zonjés Pirro.

Ilir Begaj — A mund ta marr fjalén pér proceduré?

Eduard Shalsi — Pér proceduré fjalén e ka zoti Beqaj

Ilir Beqaj — Faleminderit, kryetar!

Ka 3-4 javé, nuk e di pérse, geveria ka zgjedhur komisionin toné g€ projektligjet té
pérfagésohen me nivel jo politik, e kam merakun mé shumé kur jemi komision pérgjegjés.
Késhtu ishte edhe te ligji “Pér mbrojtjen e konsumatorit”, késhtu éshté edhe sot. Prandaj
kérkoj q€ t€ shfrytézoni autoritetin tuaj, t€ paktén né€ ato projektligje ku jemi komision
pérgjegjés, pérfagésuesi té jeté né nivel politik, sepse mes té tjerash projekti lidhet me
programin e geverisé, me zbatimin e tij, me angazhime programore dhe diskutimin e kemi
edhe politik, pastaj pér ¢éshtje teknike kemi kolegun gé éshté relator dhe mund t’i zhvillojé
né mé shumé detaje.

Faleminderit!

Eduard Shalsi — Duke té falénderuar pér sugjerimin, dua t’i b&j me dije komisionit
gé, kur njiheni me axhendén dhe rendin e dités, mundeni té béni propozime té tilla, pra t’i
béni g€ n€ momentin kur njiheni me shqyrtimin e projektligjeve dhe té datave. Nuk ka asnjé
problem té marrim pérfagésues né nivel politik apo né nivel specialistésh, nga ana tjetér nuk
ka njé rregull se kush duhet ta pérfagésojé dhe né cfaré niveli mbrojtjen e projektligjeve né
komisionet parlamentare. Por nése gjykoni se &shté e nevojshme, mund t’u kérkojmé
titullaréve né rastet e ardhshme dhe kétu nuk ka nevojé pér debat. Né momentin gé merrni

kalendarin dhe projektligjet, béni sugjerimet tuaja, deri mé sot nuk ka asnjé lloj sugjerimi.



Ilir Beqaj — Nuk kérkova sugjerim, kérkova nga ju té shfrytézoni autoritetin gé
geveria té zbatojé Rregulloren e Kuvendit.

Eduard Shalsi — Q¢ ésht&?

Ilir Beqaj — N¢é komisionin pérgjegjés projektligjin e prezanton propozuesi dhe rolin
e propozuesit né institucion e ka ministri, i cili me Kushtetuté ka té drejtén ta propozojé, ta
firmosé dhe pastaj vjen ta propozojé kétu. Kérkoj zbatimin e rregullit dhe jo sugjerim shtesg.
Po té kem sugjerim shtes€, né momentin e caktuar do ta bgj.

Eduard Shalsi — Pra, ju kérkoni gé né té gjitha ligjet qé depozitohen té jeté ministri,
apo titullari, zévendésministri?

Ilir Begaj — T¢ zbatohet Rregullorja kur jemi komision pérgjegjés, aty ku nuk jemi
pérgjegjés edhe mund té negociojmé. Uné jam deputet i kétij komisioni, por kam béré pér 3
vjet e gjysmé detyrén e ministrit dhe e di kété aspekt té Rregullores.

Eduard Shalsi — Fjalén e ka zoti Baraj.

Besnik Baraj — T¢ them té drejtén, mua mé duket i arsyeshém géndrimi i kolegut.
Nuk éshté hera e paré gé né komision, kur ka pasur prezantime té ligjeve té ndryshme, mé
shpesh opozita, por edhe ne kemi kérkuar gé té€ keté pérfagésim politik. Meqgenése ky
projektligj nuk ka ngut pér t’u futur né seancén qgé vjen, jam i mendimit ta shtyjmé mbledhjen
dhe té kérkojmé njé pérfagésues politik.

Eduard Shalsi — Hera e fundit g¢ kemi kérkuar me detyrim njé ministér ka gené
muaji maj, ku mbledhja déshtoi pér shkak té kuorumit. Nga tani e tutje, né€ varési t€ réndésisé
qé kané projektligjet do t’i kérkojmé edhe pérfagésuesit politik. N& praktikén dhe né rregullin
e kétij komisioni nuk ka réndési se cili éshté propozuesi, pér shembull, zonja Eglantina qé ka
gené ministre, nuk ka ardhur né té€ gjitha ligjet gé jané paragitur né komision. Nuk e di se
cfaré keni béré ju kur keni gené ministér te Komisioni i Shéndetésisé dhe te komisionet e
tiera. Ka ligje ku prezenca e titullarit dhe ministrit éshté veté e domosdoshme, por jo
domosdoshmérish, té genurit komision pérgjegjés e pércakton se cili duhet ta mbrojé ligjin né
komision.

Vijojmé me axhendén, a ka ndonjé gjé tjetér pér procedurg?

Ilir Begaj — Mund ta marr fjalén pér proceduré?

Eduard Shalsi — Po.

Ilir Beqaj — Edhe zévendésministri &shté funksion politik.

Eduard Shalsi — Dakord. Fjalén e ka zonja Pirro.

Tatjana Pirro — Megjithése i dégjova té gjitha, un€ jam brenda profesionit, sepse jam

ekonomiste.



Komisioni i Veprimtarisé Prodhuese Tregtisé dhe Mjedisin e shqyrton kété projektligj
me cilésiné e komisionit pérgjegjés né zbatim té neneve 32 dhe 38 té Rregullores sé
Kuvendit.

Qéllimi 1 kétij projektligji éshté ratifikimi i marréveshjes sé¢ ndryshimit ndérmjet
Republikés sé Shqipérisé, duke vepruar népérmjet Késhillit t¢ Ministrave dhe Trans Adriatik
AG, lidhur me marréveshjen me geveriné e vendit prités, e cila éshté e ratifikuar nga Kuvendi
me ligjin nr. 116/2013. Ndryshimet e propozuara synojné té pérfshijné né marréveshjen me
gevering pritése, disa dispozita g€ rregullojné trajtimin e tatimit mbi vlerén e shtuar né lidhje
me aktivitetet e ndértimit gjaté fazés sé ndértimit té projektit TAP, kryesisht pér té pérfshiré
zbatimin e skemés sé auto-faturimit né lidhje me TVSH-né e investitorit té projektit té
kontraktonit, pér sa i pérket furnizimit t¢ mallrave dhe shérbimeve.

Ky propozim i ri i skemés s€ TVSH-sé né lidhje me projektin TAP &€shté kombinim i
sistemit t& auto-faturimit me sistemin tradicional té aplikimit t&¢ TVSH-s&, qé synon té ulé
parametrat e menaxhueshém né shumén e kérkesave pér rimbursimin e TVSH-s€, me géllim
qé projekti TAP t&é mos vihet n€ véshtirési financiare gjaté punimeve.

Rishikimi i skemés sé TVSH-sé dhe kalimi né skemén e re té propozuar vlerésohet se
éshté i nevojshém, duke marré né konsideraté jo vetém rimbursimin e pérshpejtuar té TVSH-
sé pér kérkesat e paragitura tashmé nga projekti TAP, por edhe fluksin e rritjeve qé pritet té
vijé gjaté viteve 2018-2019.

Sipas skemés sé re t& propozuar, sistemi i auto-faturimit nénkupton se detyrimi pér
llogaritejen dhe pagesén e ¢do detyrimi TVSH-je té autoriteteve tatimore, pér té gjitha
furnizimet e nevojshme té lidhura me projektin TAP gjaté fazés sé ndértimit, do té bjeré mbi
pérfituesin e furnizimit dhe jo mbi furnizuesin e mallit. Ky kalim i pérgjegjésisé pér té
llogaritur dhe paguar TVSH-né nga furnizuesi te pérfituesi i furnizimit, quhet mekanizmi i
auto-faturimit. Kjo skemé specifike do té aplikohet pér kontraktorét e nivelit té paré dhe té
dyté, pér té cilét do t’i komunikohet drejtorit té Pérgjithshém té Tatimeve dhe Drejtorisé sé
Pérgjithshme té Doganave, ndérsa nga niveli i tret¢ i kontraktoréve dhe né vazhdim
parashikohet aplikimi i sistemit tradicional t€¢ TVSH-sé. Importet e kryera nga investitorét e
projektit ose nga ¢do kontraktor i nivelit té paré, gjaté fazés s¢ ndértimit pér furnizimet e
mallrave, g€ lidhen me projektin, jané té pérjashtuara nga TVSH-ja, ato trajtohen si furnizime
mallrash té kryera nga importuesi pér veten tij, si pjesé e veprimtarisé s tij ekonomike.

Pér sa u pérket furnizimeve té¢ mallrave e shérbimeve brenda vendit nga njé kontraktor

I nivelit t& paré, ose i nivelit t& dyté, vetém pérfituesi i mallrave dhe i shérbimeve do té jeté i



detyruar té paguajé TVSH-né dhe ka té drejtén e zbritjes sé¢ késaj TVSH-je sipas rregullave té
pércaktuara.

Aplikimi i mekanizmit t€ auto-faturimit parashikohet nga direktivat e BE-sé nr.
2006112 EC “Pér sistemin e pérbashkeét t€ tatimit mbi vlerén e shtuar” né nenet 194,199 té
saj, si pérjashtim ndaj rregullit kryesor gé TVSH-ja éshté e pagueshme nga personi qé kryen
furnizimin. Gjithashtu, ky mekanizém éshté i njohur nga autoritetet shqiptare, pasi éshté
pérdorur né kuadér té legjislacionit fiskal.

Pér zbatimin e kétij projektligji ngarkohen Ministria e Financave dhe e Ekonomisg,
Ministria e Infrastrukturés dhe e Energjisé, Drejtoria e Pérgjithshme e Tatimeve dhe Drejtoria
e Pérgjithshme e Doganave. Zbatimi i projektligjit nuk shogérohet me shpenzime financiare
né buxhetin e shtetit.

Né aspektin formal ligji pérbéhet nga dy nene, té cilat parashikojné ratifikimin e
marréveshjes sé ndryshimit ndérmjet Republikés sé Shqipérisé, duke vepruar népérmjet
Késhillit t¢ Ministrave dhe Trans Adriatik AG, lidhur me marréveshjen me geveriné e vendit
prités dhe hyrjen né fuqi.

Né aspektin ligjor, ky projektligj i paraget Kuvendit pér ratifikim né zbatim té ligjit
nr. 7883 dhe nenit 121, pika 1, t&¢ Kushtetutés. Projektligji éshté né pérputhje me Kushtetutén
dhe né aspektin procedural ka respektuar té gjitha kérkesat sipas Rregullores sé¢ Kuvendit.

Duke vlerésuar réndésiné e kétij projektligji, ftoj té gjithé anétarét e kétij komisioni ta
Votojné.

Gjithashtu, kam edhe disa pyetje pér teknicientét qé jané né panel.

Eduard Shalsi — Faleminderit!

Pér pyetjet do ta jap fjalén pak mé voné. Megjithése, shpjegimi juaj ishte pothuajse
ezaurues, gjithsesi, pérfagésuesi i ministrisé mund té na thoté pse lindi si e nevojshme kjo
marréveshje. A ka marréveshje té ngjashme? A do té jeté njé praktiké edhe pér rastet té tjera?
Pastaj do té kalojmé te pyetjet e zonjés relatore.

Nikolla Lera — Faleminderit!

Zonja relatore e shpjegoi né detaje ndryshimin e skemés. Ky projektligj qé kemi sjellé
ka pér géllim ndryshimin e skemés sé¢ llogaritjes dhe t& pagesés s¢ TVSH-s€. Deri tani skema
e aplikuar ka gené skema klasike, ku ¢do operator faturonte TVSH-n& dhe TAP-i, i cili
mblidhte TVSH-né nga kontraktorét dhe nénkontraktorét e tij, dhe nga nénkontraktorét e
nénkontraktoréve, paraqiste kérkesat pér rimbursim prané administratés fiskale. Né térési
projekti i TAP-it ka njé¢ TVSH té rimbursueshme prej 33 miliardé lekésh, gjaté gjithé kohés

gé do té€ vazhdojé ndértimi deri né operim. Pra, éshté njé barré shumé e madhe pér t’u

rimbursuar, rreth 33 miliardé leké, ndérkohé qé mesatarja e rimbursimeve vjetore té dhéna
nga administrata tatimore né kéta 5-6 vjetét e fundit, Iékundet diku te 10 miliardé leké pér té
gjithé tatimorét e Shqipérisé, pra pér 20 mijé tatimpagues.

Nga fillimi i projektit e deri tani ka vazhduar kjo skemé dhe TAP-i &shté rimbursuar
pér kérkesat e tij pér rimbursim q¢ ka paraqitur. Ndérkoh€, kemi réné€ dakord me TAP-in qé
té kété nj€ shtyrje prej 6 muajsh té rimbursimit krahasuar me afatin ligjor, 180 dit€ mé voné
se afati i parashikuar né ligj. Ligji thoté: “Nése njé tatimpagues plotéson kushtet pér
rimbursim brenda njé muaji nga miratimi i kérkesés, duhet t€ rimbursohet pér TVSH-né e
kérkuar”.

Ndérkohé ne kemi njé marréveshje me TAP-in pér ta zgjatur kété afat né 180 dité.
Gjithsesi, volumi i madh i punéve dhe faturimet ¢ médha qé b&hen e kané rritur volumin dhe
tatimin mbi vlerén e shtuar.

Né kété situaté, kemi dy objektiva pér té realizuar: n€ radhé té paré, pér t€ mos krijuar
njé€ situaté ku administrata fiskale nuk do té€ jeté n€ gjendje t& pérballojé kérkesat e médha pér
rimbursim, si dhe pér t€ mos i krijuar kompanisé¢ TAP probleme t¢ médha né cash flow-n e
vet, domethéné penges né€ projekt pér arsye t€ mosmarrjes s€ rimbursimeve, ne e pamé té
arsyeshme g€ t€ ndryshojmé skemén: nga njé skemé klasike rimbursimi ta kthejmé né njé
skemé me revers charge, pra autofaturim, e cila éshté e parashikuar nga direktiva 6 e VAT-it
dhe njihet né Shqipéri se éshté aplikuar pér projektin “Devoll Hydropower”. Pra ka disa vite
g€ kjo skemé funksionon né ményrén mé t€ miré t€ mundshme. Nisur nga kéta faktor€, ne
bémé kété propozim, sepse...

Eduard Shalsi - Ka dy objektiva, ky éshté i pari, po i dyti?

Nikolla Lera — Objektivi i paré ésht€é q¢ administrata fiskale, financat publike
shqiptare t€ mos ndodhen para faktit g€ kané€ pér té rimbursuar njé shumé, e cila mund té
krijojé probleme me buxhetin e vitit 2018 apo 2019, kurse e dyta éshté g€, né kushtet kur
administrata fiskale mund t€ mos jeté né gjendje t&€ zbatojé afatet ligjore t€ rimbursimit,
atéheré kjo krijon probleme edhe pér kompaniné TAP, sepse kéto fonde ka parashikuar t’1
marré né kohén e duhur pér t€ siguruar ecuriné e projektit.

Thashé qé pérvoja e Devollit €shté shumé e miré, pasi nuk ka krijuar asnjé problem e
ka leht€suar buxhetin e shtetit nga barra e rimbursimeve dhe as kompanisé nuk i ka krijuar
probleme né cash flow-in e vet. Nga ky ndryshim parashikojmé qé, duke marré né
konsideraté qé ligji mund t€ hyjé né fuqi né muajin gusht ose shtator, t€ dalin jashté skemés
rreth 10 miliardé leké té parashikuara pér periudhén 10 gusht 2018 - janar 2020, kur

pérfundon dhe projekti. Pra, ne i lehtésojmé financat publike me kété barr€ prej 10 miliardé

lekésh dhe, njékohésisht, me stokun e kérkesave qé kemi pér t’ia rimbursuar TAP-it, apo me
kérkesat q€ do t€ vijné pér periudhén janar-gershor 2018 do t€ kemi mundé€si pér té
pérshpejtuar dhénien e tyre né ményré qé t€ mos i krijojmé probleme késaj kompanie nga
piképamja e cash-it.

Eduard Shalsi — A ka pyetje relatorja?

Nikolla Lera — Mg falni, zoti kryetar, kam edhe digka tjetér. Nése do t€ vazhdonim
me kété skemé dhe nuk do t&€ ishim né gjendje t€ respektonim afatet ligjore t& rimbursimit,
at€heré€ do t€ ishim t€ detyruar t€ paguanim interesa dhe kamatévonesa. N& kété ményré ne
eliminojmé njé aspekt tjetér q€ do t€ ishte barré pér buxhetin e shtetit.

Tatjana Pirro — A ka eksperiencé administrata tatimore né administrimin e kétij
sistemi? Kam nja dy a tre pyetje, t’i b&j té gjitha?

Eduard Shalsi — Po, béji t€ gjitha.

Tatjana Pirro — Pér Devollin éshté pérdorur pér raste té tjera.

Né lidhje me administratén tatimore, sa mendoni se do t& reflektojé lehtésité
administrative té pretenduara ky ndryshim i skemés? A jané evidentuar nga TAP-i
kontaktorét e nivelit t€ paré dhe t€ dyt€? A mendoni se do té keté efekt n€ buxhetin e shtetit
né fillim t€ aplikimit t€ skemés s¢€ re?

Eduard Shalsi — Do t’i mbani shénim, sepse do té keté edhe pyetje t tjera.

Faleminderit, Tatjana!

Fjalén e ka Vullneti.

Vullnet Sinaj - Uné doja t€ na shpjegonte mé miré pse duhet t’ia rimbursojé TVSH-
né TAP-i kur TAP-i i blen kéto produkte pér t’i investuar pér vetén e vet kétu né Shqipéri.
Nuk e kuptoj pse duhet té rimbursohet!?

Eduard Shalsi — A ka koleg tjetér g€ do té pyes?

Po, zoti Suli.

Rakip Suli — E gjithé vlera pér rimbursim ka qené rreth 33 miliardé leké, né mos
gaboj, se TVSH-ja rimbursohet. Deri né kété periudhé éshté shlyer i gjithé detyrimi, flas pér
rimbursimin e késaj TVSH-je nga shteti. Nése ka diferencé té parimbursuar jemi té detyruar
ta b&jmé kété ndryshim, se, nése nuk rimbursohet né kohé, ka edhe interesa. Nése nuk €shté
shlyer, a ka pasur interesa pér diferencén q€ nuk i &shté rimbursuar kompanis€ né kohé&?

Faleminderit!

Eduard Shalsi — Fjalén e ka zonja Gjermeni, pastaj e kané radhén zoti Baraj dhe zoti
Beqaj.

Eglantina Gjermeni — Faleminderit, zoti kryetar!

Duke falénderuar ekipin qé prezantoi projektligjin, doja té dija shkurtimisht se cili do
té jet€ impakti 1 kétij projektligj pasi t€ hyjé né€ fuqi? Me pak fjal€, c¢faré do té€ ndodhé
realisht? Si do té ndikojé€ ky pozitivisht? Ju lutem, na shpjegoni!

Nése mundem, zoti kryetar, do té€ doja q€, pérve¢ pyetje, té thosha dicka pér
proceduré, meqgenése u diskutua kétu. I mbéshtes kolegét Beqaj dhe Baraj pér sa i pérket
pérfagésimin politik né prezantimin e projektligjeve dhe mendoj se kjo &shté normé, pérveg
se éshté né Rregullore. Por, meqé jemi né diskutim, le ta vazhdojmé mbledhjen, por herén
tjetér kérkojmé nivel ministri apo zévendésministri. Megenése mu referuat mua, mund té
them me pérgjegjési se, kur kam gené ministre, kam ardhur veté pér té prezantuar ligjet, kurse
pér marréveshjet mund té kené qené dy zévendésministrat, kolegét e mi. Vetém né rastet kur
€shté diskutuar nen pér nen, mund t€ ken€ marré pjes€ drejtoré institucionesh apo drejtoré
drejtorish. Ké&t€ e them me pérgjegjési té ploté

Faleminderit!

Ilir Beqaj - A ka ndonjé vlerésim té taksave qé jané krijuar dhe jané paguar si pasojé
e aktivitetit t€ TAP-it n€ Shqipéri? Domethéné, jané punésuar qindra veté, té€ cilét kané
paguar tatim t€ ardhurash personale dhe pér ta jané paguar sigurimet shoqérore e
shéndetésore. Nénkontaktorét vendas t€ TAP-it, se kéta t€ huajt nuk interesohen, kané
gjeneruar t&€ ardhura dhe fitime né Shqipéri. Tatimi 1 tyre a éshté ditur si t€ vlerésohet? Nése
ju thoni qé TAP-1 ka rreth 33 miliardé TVSH t€ kreditueshme kjo do t&€ thoté se né x vjet
aktiviteti 1 tij ka xhiruar 200 miliard leké. Pra, q€ nga vitit 2013, kur ka filluar, e deri kur té
mbaroj€, do t& shkojé né rreth 33 miliardé. Kjo do té thoté se ka nga mbrapa 200 miliardé
leké bashké me TVSH-n€, ose rreth 166 miliardé leké aktivitet ekonomik, qé e ka me
nénkontraktorét.

A keni ndonj€ vlerésim t€ pérafért se sa mund té kené gené t€ ardhurat e hyra ndér
vite si pasoj€ e kétij aktiviteti t& drejtpérdrejté, apo té térthorté, nga nénkontraktori i nivelit té
dyté apo té treté?

Autofaturimi, q€ €shté pérdorur né pérputhje me direktivén né€ rastin e Devollit, a ka
nevojé té pasqyrohet dhe té ndiget né ligjet kuadér fiskale, apo do ta zgjidhni vetém né raste
marréveshjesh, si puna e tyre? Me sa uné di, kur dikush importon sot software, e zgjidh direkt
me autofaturim, nuk e zgjidh dot ndryshe. Uné di q€ nuk &éshté vetém “Devolli”, i cili éshté
vetém nj€ nga rastet e médha.

Faleminderit!

Eduard Shalsi — Faleminderit!

A ka njeri tjetér q€ do té béj€ pyetje? Nuk ka.

Fjala éshté pér ju zoti Lera.

Do t’i referoheni deputetit qé ka béré pyetjet, pastaj do t’i pérgjigjeni.

Nikolla Lera — Zonja relatore béri katér pyetjet e para.

Pyetja e paré€ ishte: a ka eksperiencé administrata tatimore pér t€ menaxhuar skema té
tilla? Sikurse e theksuam, ne kemi njé pérvojé t€ miré me investimin e Devollit, mbase jo té
kétyre pérmasave, por t€ pérafért. Kjo do té thoté se administrata tatimore ka njé pérvojé
shumé t& miré kontrolli dhe verifikimi t& skemave té tilla. Eshté mé e thjeshté. Pse?

Si ka funksionuar deri tani projekti TAP me skemén normale? N¢ krye kemi TAP-in, i
cili ka 5-6 nénkontraktoré kryesoré, té cilét kané nga 5, 6, 10, 20 nénkontaktoré té tyre. Kéta
nénkontaktoré t€ kontraktoréve kané njé numér t€ konsiderueshém nénkontaktorésh. Késhtu
qé€ pema e funksionimit ¢ TAP-it dhe e TVSH-sé shkon nga TAP-i, qé éshté njé subjekt, né
dhjetéra e qindra subjekte té tjera. Né kushtet e skemés normale t€ TVSH-s€ pér té gjithé
TVSH-né qé kérkon TAP-i (q€ &shté produkt i faturimeve nga poshté lart t& t&€ gjitha
subjekteve) ne, si shtet, duhet t& garantojmé q€ 33,4 miliardé lekéT, me té cilat do té
rimbursojmé TAP-in, t€ shohim se kush na i ka paguar, sepse TAP-i krediton até qé tjetri e ka
té pagueshme. Pra, sa do t€ na paguajné kontraktorét e brezit t€ paré? 4 apo 5? Sa do t&é
paguajné nénkontraktorét e brezit t€ dyt€? 80? Sa do t€ paguajné nénkontraktorét e
nékontraktoréve té brezit té treté apo té katért? 8007

Pra, éshté njé sistem q€ kérkon njé menaxhim kontrolli dhe verifikimi té
jashtézakonshém, g€, e thén€ hapur, nuk €shté e thjeshté dhe e lehté pér t’u realizuar, sepse
duhet té kontrollohet ¢do gelizé pér t’u siguruar q€ ky rimbursim i dhéné éshté paguar nga ky
grup prej gindra subjektesh.

Kalimi n€ skemén e re népérmjet skemés s€ pérjashtimit apo t&é revers charge-it éshté
mé 1 thjeshté, sepse ne e kemi té sigurt dhe kontrollojmé vetém pjesén e kontraktoréve té
brezit té paré, t€ dyté dhe disa t€ brezit t& treté. Pra, thjeshtohet dhe kété e kemi t€ provuar me
skemén e Devollit.

Pyetja e dyté ishte: sa mendoni se do té reflektohet véshtirési né kété proces? Uné
besoj se géllimi g€ ne propozuam kété ndryshim...

(Ndérhyrje pa mikrofon)

Patjetér q€ do t€ lehté€sojé buxhetin e shtetit nga kérkesa pér rimbursim. Edhe tani ne e
kemi t€ rénduar situatén me kérkesat pér rimbursim, pavarésisht se kemi pasur mirékuptimin
e tyre dhe kemi operuar me até shtyrjen me 180 dité t& kérkesave, por né kushte normale nuk
e kemi zbatuar skedulin e pagesave té kérkesave t€ deritanishme pér rimbursim, q€ do té thoté

se ne lehtésohemi nga kjo barr€, por njékohésisht edhe subjekti, edhe TAP-i, do t&€ lehtésohet

nga mungesa e cash-it. Pse? Sepse nuk do t€ jeté i detyruar té paguajé nénkontraktorét e vet
me punime +20% TVSH, por do t’i paguajé me -20%. Pra, do té keté pérfitime nga
piképamja e cash-it.

E treta, “A jané evidentuar kontraktoré?” Patjetér. Paralelisht me hartimin e kétij
ndryshimi ne kemi identifikuar né bashképunim me kompanin€ dhe kemi saktésuar né
ményre eksplicite, pra me listé fundore, kontraktorét e brezit t€ paré dhe kontraktorét e brezit
té dyté, sepse listat do t&€ jené definitive, me emér dhe ai ka t& drejté t€ ndryshojé vetém
ndonjé kontraktor nga lista ekzistuese vetém me miratimin e administratés tatimore, por pér
kété g€llim do t€ dalé njé udhézim né zbatim té kétij ligj, sikurse éshté vepruar edhe né rastin
e Devollit.

Edhe né rastin e Devollit ka njé list€ t& kontraktoréve té€ paré dhe té nénkontraktoréve,
té cilét kontrollohen né ményré t€ vazhdueshme dhe askush nuk lejon t€ hyjné kontraktoré
apo nénkontraktoré pa dijenin€ ose pa miratimin e administratés fiskale.

“A do té€ keté efekte né€ buxhet?” Efektet né buxhet do t€ jené né dy kuptime.

S€ pari, do t€ kemi, sikurse e thashé, njé leht€sim t&€ barrés pér t€ rimbursuar, se, né
fund t€ fundit, edhe rimbursimi &€sht€ shpenzim i buxhetit, do t€ kemi njé lehtésim té
ndjeshém, por ajo qé do t&€ ndodhé do t€ jeté njé ulje e pagesave, sepse sikurse e shpjeguam,
até qé ky e kérkon té€ rimbursueshme né krye, té tjetér e kané t€ pagueshme.

Pérvoja e kétij nj€ viti e ggysmé me TAP-in apo pérvoja me Devollin, na ka treguar se
shuma e kérkuar né maj pér rimbursim €shté 3 heré me madhe krahasuar me pagesat q€ béné
qindra e mijéra subjekte té tjera. Pra, qé€ t€ arrihet idealja, duhet qé gjithé kété shumé qé jep
pér rimbursim, t€ jesh né€ gjendje ta kontrollosh né kohé reale ¢do muaj, te qindra e gindra té
tjeré.

Pra, do t€ ulen pagesat pér shkak t€ skemés me deklarim, por pérfitimet nga ulja e
kérkesave pér rimbursim do té jené shuméfishi i uljes s€ pagesave.

Eglantina Gjermeni — Faleminderit!

Nikolla Lera — Faleminderit ju!

Eglantina Gjermeni — Mg fal, Shalsi!

Po sjell njé shqetésim t& banoréve t&€ qytetit tim, t&€ Lushnjés, ku kalon dhe TAP-i.
Nuk e di nése kam té drejté dhe kujt do t’i drejtohem, por po e them si shqetésim: prishja e
rrugéve nga kamionét dhe nga skrepet qé kalojné dhe ngelen té parregulluara.

Faleminderit n€se két€ shqetésim e pércillni te njerézit e duhur!

(Ndérhyrje pa mikrofon)

Eduard Shalsi — Ndize pak mikrofonin.

Stavri Dhima — Pérpara se té kaloj te pérgjigjja e pyetjes sé deputetes Gjermeni, né
lidhje me até g€ adresoi zonja deputete, né detyrimet kontraktuale q¢ ka kompania TAP,
pérvec ndértimit t€ rrugéve, aty ku ka parashikuar té ndértoj€, si dhe mirémbajtjes s€ rrugéve
qé ai ndérton, ka detyrimin ligjor t€ mirémbajé t€ gjithé infrastrukturén q& pérdoret dhe
démtohet prej tij. Pér két€ arsye €shté parashikuar njé fond prej rreth 14 milioné euro, qé€ do
té jet€ né€ dispozicion t€ mbéshtetjes pér njé€ pjesé t€ rrugéve, té cilat duhet t€ béhen dhe do té
quhen si kontribut lokal, por specifikisht, pér rastet né¢ Lushnjé, né zonén e Vithkugqit, né
zonén e Semanit n€ Fier, pér rastet e njé pjesé t&€ rrugéve (sepse jané kryesisht né zonén e
Berat-Corovodé dhe jané rrugg t€ reja), aty ku jané prishur rrugét ekzistuese t€ komunitetit,
do t€ ribéhen totalisht dhe térésisht nga kompania TAP, jashté kétij detyrim prej 14 milioné
eurosh g€ ai ka, pér té béré rrugé apo pér t’1 dhéné kontribut komunitetit.

(Ndérhyrje pa mikrofon)

NE rastin konkret... jané marré 2 11oj masash...

Ky g€ po bén zoti Beqaj ka gené njé diskutim shumé i dre;jté.

Kéta qytetaré, po i quajmé, t&€ Vithkuqit apo t€ zonés sé Lushnjés, shkojné pérdité né
shkoll€, né puné. Ata nuk do t€ presin sa t€ mbarojé¢ TAP-i. Ké&shtu qé €shté 1én€ detyré.
TAP-1 né kéto zona, né dijeniné time (dhe besoj se kam informacion), ka béré mirémbajtje
provizore t€ rrugéve, né ményré g€ ato té jené t€ aksesueshme normalisht gjaté kohés qé
TAP-i punon ende, ndérkohé g€ né€ pérfundim t€ punimeve t& TAP-it, gjithé rruga, pér
shembull, e Vithkuqit po e pérmend shpesh meqé €shté pak mé e dukshme), nga ndarja né
Floq, rruga Korgé-Erseké e deri né Vithkuq do té ribéhet e téra, do té rikonstruktohet.

(Ndérhyrje pa mikrofon)

Do té ribéhet me standardin normal t€ punés.

Mund té vazhdoj me...?

(Diskutime pa mikrofon)

Né lidhje me até q€ pyet zonja Gjermeni, se cili do t€ jeté impakti kur projekti té hyjé
né€ operim, pérvec sa €shté trajtuar né marréveshjen me qeverin€ e vendit prités, ku jané
detyrimet tatimore, jané€ t€ gjitha detyrimet e tjera fiskale, pérfshiré edhe blerjet e pagesave t&
TVSH-sé, qé do té béhet...

Eduard Shalsi — Qarté, qarté.

Stavri Dhima - ...nga pérfituesit. Pérfitimet do té mund t’i ndajmé né tri grupe, qé do
té jen€ impakti q€ do té keté TAP-1 pér krijimin rrjetit t€ gazifikimit n€ Shqipéri.

Pavarésisht se TAP-1 veté nuk éshté furnizues gazi, do té krijoj€ t& gjitha lehtésirat e

nevojshme, do té krijojé edhe infrastrukturén e nevojshme qé nga tubacioni i TAP-it né

Shqipéri té€ keté njé piké daljeje, pra njé nénstacion t€ madh, nése mund ta quajmé késhtu, ku
do té dal€ gazi qé transportohet te TAP-1 pér té rregulluar presionin dhe t&€ gjitha me radhé.

Pjesa e dyté. Do t€ krijohen t&€ ardhurat direkte, si¢ &shté parashikuar edhe me
marréveshje nga TAP-i, g€ jané t€ ardhura g€ do t’i krijojé kompania q€ operon né Shqipéri,
g€ do t& keté seliné dhe t€ gjitha aktivitetet e saj, por njékohésisht edhe té€ ardhurat qé
krijohen si detyrime, si: taksa, tatime, pérfitime e t€ tjera me radhé, té cilat jané€ parashikuar.
Megenése né kété rast jané edhe 3 vende t€ tjera dhe selia gendrore e TAP-it do t€ jeté né
Zvicér, jané nénshkruar marréveshje pér pérjashtimin nga tatimet...

Pjesa e treté. Do té€ krijohen fronte pune, jo thjesht né€ até kuptimin e “aq njeréz sa
mund t&€ duhen pér t€ operuar”. Kuptohet, kundrejt plotésimit t& kushteve dhe kérkesave qé
do té jeté ai standard pune g€ kérkon TAP-i.

Né njé diskutim t€ méparshém, shérbime t&€ téra q¢ do t’i kryhen kompanis€¢ TAP
gjaté periudhés s€ operimit, éshté kérkuar dhe €shté raportuar qé€ do té€ kryhen nga subjekte
shqiptare, si¢ €shté rasti konkret i kompanisé Albgaz, e cila do t& marré pérsipér shérbimin e
mirémbajtjes dhe t&€ operimit t€ TAP-it né€ territorin shqiptar.

Duke gené se aktualisht kompania Albgaz (ju duhet té jeni né dijeni) nuk ka até
standard dhe ekspertizén e nevojshme té€ personelit t€ saj, fillimisht do t€ operojé me njé
marréveshje bashképunimi me njé kompani t€ huaj, qé, realisht, pas njé procesi pérzgjedhjeje
€shté pérzgjedhur kompania italiane SNAM. Ndérkohé, pas késaj periudhe do té vazhdoj€ e
vetme t€ realizoj€ gjithé kéte, qé éshté njékohésisht nj€ pjesé e té€ ardhurave.

E fundit, ndoshta edhe mé e réndésishmja, ky projekt e shndérron Shqipérin€ né njé
nyje t&€ rrjeteve té gazit, pasi &shté parashikuar té€ realizohet edhe projekti i gazsjellésit
Adriatiko-Jonian, q€ do té lidh€ Shqipériné me Kroacing, i cili &shté né fazén e pérgatitjes sé
projektit paraprak teknik. Eshté parashikuar té ndértohet projekti i gazsjellésit Shqipéri-
Kosové dhe mé tej drejt Serbisé, i cili Eshté njé projekt né fazén e studimit parafizibilitetit.

Né kété ményré, Shqipéria, pérveg lidhjes me Greqin€ dhe njé€ lidhjeje t& mundshme
me Magedoniné, shndérrohet de facto edhe né njé nyje té réndésishme té rrjeteve t€ gazit né
Europén Juglindore.

Faleminderit!

Eduard Shalsi — Faleminderit!

Vazhdojmé me pérgjigjet e pyetjeve t€ tjera.

Nikolla Lera — Vazhdojmé me pyetjet e tjera.

Deputeti ka pyetur se pérse duhet ta rimbursojmé TAP-in pér TVSH-né. TAP-i éshté
nj€ kompani e t€ drejtés shqiptare, si ¢gdo kompani...

(Diskutime pa mikrofon)

Eduard Shalsi — Nuk ishte pyetja jote.

Nuk e keni mendjen.

Nikolla Lera — S’kemi arritur akoma te pyetjet tuaja.

(Ndérhyrje pa mikrofon)

TAP-i éshté njé kompani si ¢gdo kompani tjetér e regjistruar né Shqipéri dhe, natyrisht,
zbaton legjislacionin shqiptar, qé do t€ thoté se bén blerje dhe realizon shitje. Aktualisht nuk
ka shitje, sepse €shté né fazé investimi. Natyrisht qé ka blerje. Cfar€ blen? Blen tubat apo
materialet e tjera nga importi, blen dhe situacionet e punimeve nga nénkontraktorét e vet, té
cilét natyrisht q€ 1 faturojné TVSH.

Ligji shqiptar thot€ se nése ti paguan TVSH dhe je me tepricé kreditore, e cila éshté
m¢é tepér se 400 mijé leké dhe bartet pér mé tepér se 3 periudha tatimore, ke t€ drejtén ligjore
pér t’u rimburésuar. Natyrisht q€ ai kérkon rimbursimin, sepse e ka né shifra gjigande, jo né
kéto parametra minimale q€ parashikon ligji.

Vullnet Sinaj — Kétu nuk kemi té béjmé me njé ndérmarrje qé blen dhe shet, qé
krijon tepricé kreditore né TVSH dhe do ta shesé tepricén kreditore. Kétu kemi njé
ndérmarrje qé investon, g¢ TVSH-né g€ ka bler€, e kthen né kapital, e ka investuar né tuba
dhe né kapital. Atéheré, pse duhet t’ia rimbursojmé? Uné nuk jam akoma i1 bindur se pse
duhet t’ia rimbursojmé.

Né qofté se marrim ligjin shqiptar dhe njé ndé€rmarrje shqiptare g€ vepron né té
nj€jtén meényré, kur njé ndérmarrje shqiptare ndérton pér veten e vet, e paguan TVSH-né edhe
kur e kalon produktin e bleré, importuar pér ndértimin e ndérmarrjes s€ vet. I vendos edhe njé
fitim rreth 7% dhe paguan prapé edhe njé TVSH pér até investim g€ bén. Né kété rast, pse po
rimbusojmé gjithé két€ TVSH? Mund t€ ishin t€ ardhura pér shtetin kéto.

Faleminderit!

Nikolla Lera — Né marréveshjen e ratifikuar nga Kuvendi, pika 24/10 thoté: “Shteti
pranon se TVSH-ja nuk duhet té jet€ kosto pér projektin, si direkt, ashtu edhe népérmjet
mekanizmit t€ vetéfaturimit. Duke gené se gé€llimi 1 projektit nuk éshté ofrimi 1 mallrave,
punéve apo shérbimeve pér konsum pérfundimtar brenda shtetit, por ofrimi i shérbimeve pér
transportuesit, qé veprojné si persona té tatueshém jashté territorit shqiptar, i cili €shté né té
njéjtén linj€ me parimin e paanshmérisé s€ sistemeve t€ TVSH-sé pér té€ pajisur bizneset me
aktivet t€ tatueshém, me njé€ t€ drejté t€ pérgjithshme pér rimbursimin e TVSH-s€.”

Pra, jo vetém qé€ éshté parashikuar n€ njé marréveshje ndérkombétare té ratifikuar nga

Kuvendi, e cila prevalon ndaj ligjit vendas, por edhe né€ kuptim logjik, ai po bén njé investim.

Natyrisht, pér két€ investim, té cilin do ta pérdoré mé voné, ka paguar TVSH. Cfaré do té
béjé nesér ai? Ai nesér do t€ faturojé shérbimet g€ u kryhen té tretéve, shérbimin e dhénies
me qira. Faturat g€ ai do t€ béjé, meqenése klientét e tij jané€ jasht€ Shqipéris€, jané jashté
objektit t&¢ TVSH-s€. Ligji shqiptar thoté se nése njé furnizim &shté jashté objektit t& TVSH-
sé, ti ke t€ drejté t€ kreditosh dhe té rimbursosh TVSH-né e paguar né blerje.

Pra, nga dy kéndvéshtrime, nga kéndvéshtrimin 1 interpretimit té€ ligjit vendas dhe nga
kéndvéshtrimi i1 njé marréveshjeje ndérkombétare t€ ratifikuar né Kuvend, situata éshté e
qarté, ai duhet t€ rimbursohet.

Faleminderit!

Eduard Shalsi — Qarté.

Vazhdojmé me pérgjigjet e pyetjeve té tjera.

Nikolla Lera — Pér pyetjen e zotit Suli, se sa &shté rimbursuar deri tani dhe a jané
paguar interesa. Sikurse e thashé, TAP-i ka béré kérkesa dhe éshté rimbursuar duke filluar
nga mesi 1 vitit 2017 pér 4,5 miliardé leké. Stoku i kérkesave pér rimbursim é&shté 7,4
miliardé leké dhe kéto kérkesa, nisur nga fakti g€ ne kemi njé marréveshje pér shtyrje me 180
dité nga afti ligjor dhe fakti se administrata tatimore ka lidhur njé marréveshje té posagme me
TAP-in dhe e ka ndaré két€ shumé prej 7,4 milion€ né pagesa 300-milionéshe ¢do muaj, deri
kur t€ pérfundojé, po ta marrésh pastér, ne konsiderohemi g€ nuk kemi detyrim t€ pashlyer.
Pse? Sepse ky detyrim éshté réné dakord t€ paguhet me késte pér TAP-in.

(Ndérhyrje pa mikrofon)

Pa interesa.

Pra, kjo €shté situata.

Lidhur me pyetjet e zotit Beqja, “A ka njé vlerésim té taksave qé jan€ krijuar dhe
paguar si pasojé€ e aktivitetit t&€ TAP-it?”” Natyrisht q€ ka impakt, sepse 33 miliardé pa TVSH-
né, g€ do té thoté 160 miliard€, do té jeté volumi i materialeve dhe punéve pér njé periudhe 4-
vjegare. Pér periudhén e kaluar, le té€ themi, ésht€ konsumuar 30% e késaj shume. Natyrisht
q€ ka pasur edhe efekte pozitive.

Ne nuk ishim pérgatitur sot t€ sillnim njé pasqyré té gjeré t€ efekteve, por ato mund t&
llogariten, sepse ne kemi 7 nénkontraktorét kryesoré. Ne e dimé se sa TVSH kané paguar ata,
sa kané paguar mé paré dhe mund té b&jmé diferencén. Kemi edhe dhjetéra nénkontrakotré t&
kontraktoréve t€ par€. Mund té shohim bilancet e tyre, sa jané rritur n€ garkullim dhe né
kontribute fiskale, apo sa jané rritur né numér punonjésish, sa kané pasur dikur dhe sa kané
tani, por konkluzioni nuk mund t€ jeté i pastér, sepse kéto jané kompani, t€ cilat kontratat me

TAP-in 1 kané té pérfshira né veprimtariné e tyre. Gener 2 &shté njé kompani qé ka njé

spektér shumé t&€ gjeré veprimtarish. Shérbimet ndaj TAP-it si nénkontraktor jané nj€ pjesé e
vogél e veprimtarisé€ s€ saj, apo edhe kompani t€ tjera si Albastar e té tjeré.

Pra, nuk mund t€ nxjerrim njé konkluzion té sakté n€¢ 80,100 apo 120 kompani, se sa
ka gené efekti q€ ato kan€ dhéné vetém nga njé kontraté q€ kané pasur, sepse e thashé, kané
pasur edhe volum tjetér punimesh, shérbimesh, apo mallrash.

Pyetja e dyté, “Nénkotraktorét e TAP-it a kané gjeneruar t€ ardhura?” E thashé, uné
kétu kam njé€ listé t€ TVSH-s€ q€ kané paguar kontraktorét kryesoré, ashtu sikurse té gjithé
nénkontraktorét e tjeré. Pra, ne i matim dhe thjesht duke u nisur nga kéto matje bémé edhe
ndryshimin e skemés.

“Autofaturimi ka nevojé t€ pasqyrohet edhe né ligjet e tjera fiskale.” Autofaturimi, si
metod€, €sht€ i njohur né ligj. Pra, ju e thaté shumé miré se nése merr njé furnizim shérbimi
nga jashté, ¢do kompani e di dhe e bén skemén e revers charging.

Cfaré po zbatojmé né kété rast? Pra, kétu po pérdorim mekanizimin e autofaturimit
pér t€ modifikuar skemén e pérjashtimit nga TVSH-ja. Kjo éshté teknika q€ &shté pérdorur,
thjesht pér t€ gené né€ rregull me parimet e funksionimit t€ ligjit t€ TVSH-sé.

Revers charging, si mekanizé€m, natyrisht q¢€ ka qené dhe €shté i parashikuar né ligj
dhe pérdoret nga ¢do kompani qé¢ e ka té nevojshme.

Dubhet t€ theksojmé se kjo skemé qé po paragesim ne, qé e parashikon edhe direktiva
6 e VAT-it e BE-sé, éshté njé skemé qé zbatohet pér raste té€ veganta, pra ne nuk mund ta
pérdorim réndom pér ¢dolloj projekti apo pér ¢dolloj kompanie né Shqipéri. Pra, pérdoret pér
raste t€ veganta, kur ka probleme apo kur krijohen probleme madhore, sepse ky stok i
parimbursuar, né shifra miliardéshe, krijon probleme madhore, si pér shoqériné, sepse
mungojné paraté, ashtu edhe pér shtetin, qé duhet té rrezikojé t&€ ardhurat e vitit pérkatés.

Prandaj, nuk besoj se do t€ jené skema t€ pérhershme, por do té jené skema pér
projekte madhore, nése do té keté né t€ ardhmen dhe nése do té gjykohet e arsyeshme.

Faleminderit!

(Ndérhyrje pa mikrofon)

I dha pérgjigje zoti Stavri, q€ €shté specialist i...

(Ndérhyrje pa mikrofon)

Eduard Shalsi — Zoti Marto...

(Ndérhyrje pa mikrofon)

Zoti Beqaj ka kérkuar fjalén, té lutem!

Ilir Begaj — Kam edhe dy pyetje té tjera para fjalés.

Me sa kuptova uné, nga shpjegimi g€ bété, kur té fillojé té€ shérbejé, té operojé, pak a
shumé do t€ b&jé njé lloj eksporti shérbimesh, meqgenése ju thaté se nuk do té€ faturojé pér
kétu.

Ministria ¢ Infrastrukturés, a ka ndonjé parashikim se sa mund t€ jeté gjaté operimit
normal aktiviteti ekonomik né€ formén e eksportit t&€ shérbimit?

Eduard Shalsi — N¢é qofté se ¢ ka. Nése nuk e ka, mund ta kalkulojé dhe mund ta
referojé né njé moment tjetér. Nése e keni, né rregull. Né qofté se nuk e keni, mbajeni
shénim dhe jepjani...

Ilir Begaj — Pyetja e dyté. Meqgenése ju e njihni me detaje marréveshjen, ¢faré
lehtésirash té tjera fiskale ka marréveshja, pérvec késaj q€ ju cituat n€ nenin 21, pér pikén e
marréveshjes?

Ndérkohé, qé té mos e marr prapé fjalén mé voné dhe t€ mos ju bezdis, do u sugjeroja
anétareve t€ komisionit, t’1 kérkojmé geverisé ta rinegociojé marréveshjen, duke vendosur si
kusht g€ kéto démtimet, g€ ndodhin né€ infrastruktur€, té riparohen brenda 180 ditéve dhe té
mos lihen pér né fund t€ projektit.

Faleminderit!

Nése komisioni, me shumicé bie dakord, uné abstenoj pér marréveshjen.

Eduard Shalsi — Zoti Sinaj...

Vullnet Sinaj — Uné do t€ sugjeroja (né vend té mblidhemi pér t€ miratuar kaq shumé
marréveshje, pér kéto investime g€ béhen nga kéto firma té huaja) t&€ ndryshojmé ligjin, tek
tatimet, tek taksat, tek TVSH-ja, pér t€ gjithé investitorét e huaj, né qofté se t& gjithé e
rimbursojné TVSH-né€ né két€ ményré. S’kemi pse t€ b&jmé marréveshje mbas marréveshjeje.

Faleminderit!

Eduard Shalsi — Ka ndonjé koleg tjetér pér...?

Zoti Marto, keni ndonjé merak? Nuk keni.

Jeni dakord t€ kalojmé né votim?

Person m — Po.

(Diskutime pa mikrofon)

Ti kishe njé€ pyetje dhe njé sugjerim.

Ilir Begaj — Kisha dy pyetje dhe pastaj njé sugjerim.

Eduard Shalsi — Sugjerimi ishte i treti.

Pyetja e paré do kohé.

Pyetja e dyté. “A ka lehtésira fiskale...?”

Nikolla Lera — Lidhur me pyetjen e paré, duhet t€ pérgatitemi, sikurse e thashé.
Natyrisht, me zotin Beqaj komunikojmé dhe mund ta sqarojmé.

“Cfaré¢ lehtésirash t€ tjera fiskale ka marréveshja?”. Nuk ka. Pra, do té zbatohet
sistemi tatimor q€ €shté né fuqi, qé€ do té thoté, nése fatura pér qirané do t’i béhet Enel-it né
Itali, do t€ jeté jashté objektit t€ TVSH-s€, ndérsa nése faturimi i gazit do t’i béhet operatorit
té shpérndarjes s€ gazit n€ Shqipéri, g€ mund té krijohet, natyrisht qé do té jeté shitje malli
dhe faturat do t€ jené me TVSH, sipas ligjit shqiptar.

Eduard Shalsi — Faleminderit!

Béri njé sugjerim zoti Beqaj dhe njé sugjerim zoti Sinaj...

(Ndérhyrje pa mikrofon)

E thashé pra, e thashé.

...n¢ lidhje me krijimin e njé norme ligjore pér t€ gjith€ investitorét, qé jané t&
pranishém né€ Shqipéri, mbi njé kufi t&€ caktuar investimi, pra t€ mos jeté individuale, por té
jeté pércaktuar njé normé ligjore, qé té pérfshijé njé shifér investimi, le t€ themi, X apo...

Nikolla Lera — Mundem, té lutem?

Eduard Shalsi — Po.

Nikolla Lera — N¢ legjislacion e kemi njé parim té tillé. Ne kemi théné se kushdo qé
do t€ investojé mbi 50 milioné leké, gjithé importin e makinerive dhe té pajisjeve e ka t&
pérjashtuar nga TVSH-ja, pra ky &shté ai inventivi g€ €shté dhéné pér té gjithé.

Projekte madhore t€ natyrés s¢ TAP-it, q¢é ka 34 miliardé TVSH apo té Devollit, q&
kishte 20 miliardé TVSH, nuk besoj se do té jené té€ shpeshta né Shqipéri, g€ t&é kalojmé né
skema té tilla.

Eduard Shalsi — Qarté.

Faleminderit!

Atéheré, kalojmé direkt n€ votim.

Po...

Eglantina Gjermeni - Sa éshté shuma e investimit...?

Nikolla Lera — 33 miliardé TVSH heré 5, 160 miliardé...

(Ndérhyrje pa mikrofon)

Né Shqipéri.

(Diskutime pa mikrofon)

Pér sugjerimet e zotit Beqaj? I pari kishte t€ bénte me dicka qé del pértej pozicionit
tuaj, q€ do ta shqyrtojmé.

| dyti...?

(Ndérhyrje pa mikrofon)

Nikolla Lera — Ndryshimin e marréveshjes pér démet, zoti Stavri.

Stavri Dhima — Ne kemi detyrimin, si Ministri Infrastrukture, t€ ndjekim realizmin e
projektit TAP. N&é marréveshjen qé &shté ndryshuar (e para u miratua n€ vitin 2013 dhe u
ndryshua né vitin 2017) &éshté parashikuar qé kéto detyrime g€ ka TAP-i, t€ ploté€sohen
brenda kohés. Madje, pér kété géllim....

(Ndérhyrje pa mikrofon)

Stavri Dhima— Rrugét té jené té aksesueshme, té€ pérdorshme normalisht, gjaté gjithé
kohés, jo brenda 18 muajve. T€ jené té aksesueshme vazhdimisht, n€ ményré permanente.

Ilir Beqaj — Mbylle pak mikrofonin, se nuk dua ta ndez uné.

I bie q€ uné si ministri nuk béj puné.

Ju thaté deri né fund... E di uné, nuk ikén pa e mbaruar ai, se ka edhe respekt ndaj
vetes, por ne t’i kérkojmé pérditshmériné. Né qofté se ka njé marréveshje, atéheré nuk e
békeni ju.

Prandaj duhet pérfaqési politike, zoti Shalsi.

(Ndérhyrje pa mikrofon)

Eduard Shalsi — U bé njé pyetje. N rastin konkret, pérgjigja e duhur do té kishte
gené: “Duhet ta shohim kur €shté ndértuar...”

(Ndérhyrje pa mikrofon)

Ajo qé kam shprehur, zoti Beqaj, éshté q&é kam kérkuar pér TAP-in njé sistem
monitorimi démesh né njé real time. Pra, ka njé démtim...

Ilir Begaj — Ta rikthejmé pér negocim marréveshjen, atéheré.

Eduard Shalsi — Faleminderit!

Faleminderit, kolegé deputeté, pér pyetjet, sugjerimet dhe vérejtjet.

Nga ana tjetér, ¢ mbajta shénim vérejtjen tuaj pér prezantimin né€ nivel politik.
Gjithsesi, jam shumé i kénaqur, sepse nga eksperienca e gjithé kétyre viteve, shpeshheré
niveli 1 lart€ politik nuk u ka dhéné€ pérgjigje pyetjeve tuaja t€ detajuara, shumé teknike...

(Ndérhyrje pa mikrofon)

Kalojmé né votim.

Kush éshté dakord né parim?

Ka kundér? Abstenim? Ka nj€ abstenim.

Miratohet.

Neni 1.

Pro? Kundér? Abstenim? Nuk ka

Miratohet.

Neni 2.

Pro? Kundér? Abstenim? Nuk ka
NE térési.

Pro? Kundér? Abstenim. 1 abstenim.
Miratohet.

Faleminderit!

MBYLLET MBLEDHJA

